
Hau hadau mewn gwely llysiau – mesur ac amcangyfrif



	Amcanion y Wers
	Cysylltu gyda'r cwricwlwm

	· Dysgu sut i hau hadau gan ddefnyddio’r pellteroedd cywir 
· Datblygu sgiliau amcangyfrif a mesur drwy hau hadau 
	Mathemateg, Gwyddoniaeth


	Adnoddau 
	Geirfa Allweddol

	Hadau, cyfarpar mesur, rhawiau bach, rhaca, menig, can dŵr, llinyn 
Canllawiau Gwneud – hau hadau mewn gwely llysiau (taflen i’w llwytho i lawr)
Canllawiau Cnwd neu becyn hadau
Poster Adnabod Chwyn
	Hedyn, egino, chwyn, 
rhigol (rhes yn y pridd)  

	Cyflwyniad (10 munud)

	Beth mae angen i ni wneud cyn i ni blannu’n hadau yn y gwely? Beth yw chwyn? Faint o chwyn ydych chi’n meddwl sydd yn y gwely? Pam ei bod hi’n bwysig codi’r chwyn? Rhowch boster ‘Adnabod Chwyn’ i’r plant a gadael iddyn nhw glirio lle drwy bennu rolau, e.e. rhywun i adnabod, i balu, i gyfrif ac i gompostio.

	Prif Weithgareddau (45 munud)

	Dangoswch i’r disgyblion yr hadau byddan nhw’n eu plannu – beth mae ei angen arnyn nhw er mwyn egino? Pa mor ddwfn ydych chi’n meddwl ddylai’r hedyn gael ei blannu? Pa mor dal/llydan fydd y planhigyn yn tyfu, yn eich barn chi? Gan ddefnyddio’r ‘Canllaw Cnwd’ neu’r pecyn hadau, rhannwch y dyfnder plannu, y maint a ragwelir a’r pellteroedd plannu. Pa sgiliau/cyfarpar mae eu hangen arnoch chi i sicrhau eu bod nhw’n cael eu plannu gyda’r pellteroedd cywir? Addaswch y canlynol i weddu i’ch dosbarth a’r cymorth sydd ar gael; gwnewch hwn fel carwsél gweithgareddau neu gyfres o sesiynau: 

Gweithgaredd 1: Hau’r hadau (mewn gwely llysiau wedi’i baratoi) gan ddefnyddio’r pellteroedd cywir
Defnyddiwch y ‘Canllaw Gwneud – hau hadau mewn gwely llysiau’ i fodelu sut i hau hedyn. Yn eu tro, bydd y plant yn dilyn pob cam. Gofynnwch i’r disgyblion amcangyfrif ac yna fesur y canlynol: Pa mor ddwfn mae angen plannu’r hedyn? Pa mor bell oddi wrth ei gilydd ddylai’r hadau gael eu hau? Pa mor bell oddi wrth ei gilydd ddylai’r rhesi fod?  
Gweithgaredd 2: Mesur yr ardal dyfu
Amcangyfrifwch, mesurwch a chofnodwch faint gwahanol elfennau yn yr ardal dyfu (h.y. uchder, lled, hyd, arwynebedd y gwelyau. (Defnyddiwch y cyfrifyddion mewn sesiynau yn y dyfodol i gyfrifo faint o wrtaith mae ei angen ar yr ardal).
Gweithgaredd 3: Gwneud ffon i fesur pellteroedd plannu
Gwnewch eich ffon eich hun i fesur pellteroedd plannu gan ddefnyddio bambŵ neu ddarn fflat o bren. Ar gyfer pob cnwd rydych chi’n bwriadu ei hau, marciwch y pellteroedd plannu cywir. Dylai’r disgyblion amcangyfrif, marcio mewn pensil yna gwirio gydag offer mesur cyn marcio gyda phen ysgrifennu, labelu ac yna addurno’u ffon. 

	Plenari (5 munud)

	Meddwl am eich hadau – pa mor hir ydych chi’n meddwl fyddan nhw’n gymryd i egino? Beth allai eu hatal rhag tyfu’n iawn? Beth mae angen i chi wneud i’w helpu i dyfu? Pam mae hi’n bwysig defnyddio’r pellteroedd cywir i blannu hadau? 
Cynlluniwch i fesur bob wythnos/mis a chofnodwch dwf eich planhigyn. Defnyddiwch y data hwn mewn sesiynau yn y dyfodol i greu/darllen siartiau ac archwilio cyfartaleddau. 

	Estyniad

	Gwnewch gyfres o gwestiynau herio (e.e. rhestrwch bethau y gallwch chi eu gweld sy’n fwy na metr) a rhoi’r rhain o gwmpas yr ardd, er mwyn i’r plant eu ffeindio a mynd i’w hateb os byddan nhw wedi gorffen ar eu gorsaf weithgaredd.

